Pér njé sistem té ri zgjedhor né Kosové — me zona zgjedhore (botuar né "Koha
Ditore" mé 17 néntor 2011)

Edhe pse procesi i pérzgjedhjes ose i dizajnimit té njé sistemi zgjedhor éshté politik, ai nuk
duhet té jeté viktimé (sakrificé) e kalkulimeve afatshkurta politike. Kosova ka njé sistem
zgjedhor proporcional me njé zoné té vetme zgjedhore, me lista té hapura, me prag zgjedhor
prej 5% pér subjektet politike shqgiptare, me kuoté gjinore, dhe me vende té garantuara pér
minoritetet.

Ekziston njé pérpjekje gé ndryshimet aktuale té sistemit zgjedhor né Kosové té pérdoren pér ta
mjegulluar krimin e organizuar zgjedhor té para njé viti. Kjo pérpjekje nuk duhet té na largojé
vémendjen nga fakti se, vitin e kaluar nuk ishte problem themelor sistemi zgjedhor, por themel
i problemit ishin parregullsité né implementimin e sistemit zgjedhor. Mé vonég, éshté béré
problem edhe mos gjykimi i personave pérgjegjés, pikérisht pér ato parregullsi, né masén dhe
nivelin e duhur.

Defektet né zgjedhjet e fundit ishin té shumta, té natyrés teknike dhe ligjore-pérmbajtjésore, si:
votimi i shuméfishté, prishja e fletévotimeve, ndérrimi i kutive, kércénimet e presionet, madje
edhe blerja e votés. Né zgjedhjet e fundit u shkel parimi i kushtetues, i cili garanton votén
personale, té barabarté, té liré dhe té fshehté.

Sidoqofté, tash ka filluar procesi i ndryshimit té vet sistemit zgjedhor dhe jo vetém i
administrimit té tij. PEércaktimi pér njé sistem zgjedhor ka peshé té jashtézakonshme pér
shogériné toné dhe do té keté konsekuenca thelbésore né organizimin e jetés institucionale-
politike ndér ne.

Parametrat e demokracisé zgjedhore

Cilido sistem zgjedhor, asnjéheré nuk mund t’i inkorporojé té gjitha kriteret ose aspiratat
legjitime té njé shogérie ose shteti demokratik. Théné ndryshe, nuk ka sistem perfekt zgjedhor.
Megjithaté, njé sistem zgjedhor mund t’i pérshtatet njé shogérie mé shumé ose mé pak,
varésisht se a promovohen apo jo, institucione shtetérore demokratike, stabile, dhe né shérbim
té gytetaréve, por edhe fleksibile, pér njé shoqéri gé evoluon pérheré.

Parametra té tjeré bazé, gé duhet pasur parasysh, jané edhe pérfagésimi i drejté me bazé
gjithépérfshirése gjeografike, llogaridhénia individuale e deputetéve dhe e téré Kuvendit, si dhe
promovimi i mbikéqyrjes nga opozita dhe gytetarét.

Sistemi zgjedhor duhet ta inkurajojé punén e ligjshme té partive politike. Tek ne éshté
vecanérisht i réndésishém demokratizimi dhe profilizimi i partive politike, gjé qé do t'i ndihmojé
gytetarét t'i artikulojné kérkesat, t'i ndértojné pritjet dhe t’i béjné vlerésimet e tyre, pér partité
té cilat i votojné. Deri tash, partité tona politike, me pérjashtime té rralla, jané definuar



kryesisht nga interpretimi i tyre pér historiné mé té re té Kosovés dhe ofertat e tjera té
pérgjithésuara, e mé pak nga ofertat konkrete pér té ardhmen e gytetarit, né ambientet e
ndryshme.

Ndértimi i marrédhénieve demokratike brenda subjekteve politike éshté bazé determinuese pér
té gjitha marrédhéniet né shoqéri. Duhet spikatur se né zgjedhjet e fundit pati edhe
konkurrencé té pandershme brendapartiake, gé nuk ishte thjesht sjellje joxhentélimene, por
ishte shkelje flagrante ligjore, e cila, sikurse shkeljet e pérmendura né mes té subjekteve
politike, nuk u adresua né ményré adekuate nga organet kompetente ligjore. Prandaj, sistemi i
ri zgjedhor nuk duhet té inkurajojé konkurrencé té pandershme, as brenda subjekteve politike.

Sistemi i ardhshém zgjedhor, mé né fund, nuk duhet té jeté i komplikuar, duhet té inkurajojé
pjesémarrjen e gytetaréve dhe té mundésojé bashképunimin e subjekteve té ndryshme, e jo
konfrontimin e tyre me ¢do kusht.

Adresimi i céshtjeve té sipérpérmendura né dritén e njé sistemi té ri zgjedhor

Ndarja e Kosovés né zona jo té médha zgjedhore, e kombinuar me njé sistem té pérzier
proporcional, i pérmbush parametrat bazé té demokracisé zgjedhore té apostrofuara meé sipér.

Qartazi, njé zoné zgjedhore, si deri tash, qofté me lista té hapura apo té mbyllura, nuk e siguron
as pérfagésimin e drejté gjeografik dhe as llogaridhénien e individéve té zgjedhur, si dhe nuk e
inkurajon demokratizimin e partive politike.

Edhe kur kemi mé shumé se njé zoné zgjedhore, nése zonat jané té médha, atéheré déshtohet
né pérmbushjen parametrave té pérmendur. Pé&r mé shumé, zonat e médha zgjedhore do t’i
thellonin ndasité rajonale, té cilat ve¢ e réndojné shoqgériné toné. Do pérmendur se, numri i
zonave té propozuara nganjéheré éshté bazuar né numrin e gendrave té regjistrimit té veturave
ose né numrin e gjykatave té qarkut, gjé qé nuk ka mjaftuar pér njé argumentim serioz.

Nga ana tjetér, nése zonat zgjedhore bazohen né kufijté e komunave té Kosovés, atéheré
arrihet né shkallé té kénagshme pérmbushja e kritereve té dhéna zgjedhore. Problem i vetém
mund té ishin komunat me numér té vogél té banoréve (respektivisht votuesve), té cilat
teorikisht nuk do té kishin asnjé ulése. Mirépo, edhe ky problem evitohet mjaft leht&, me
sistemin zgjedhor té propozuar mé poshté.

Detajet e sistemit zgjedhor té propozuar

Sé pari disa fjalé pér statistikat gé pérdoren. Pikénisje mund té jeté numri i banoréve ose numri
i votuesve . Té dy pércaktimet kané kuptim, sepse deputetét i pérfagésojné té gjithé gytetarét e
zonés zgjedhore (né rastin e paré) ose sepse ata zgjedhen nga votuesit e asaj zone (né rastin e

dyté). Rasti i paré, sipas numrit té votuesve, mund té rezultojé késhtu:

Secilés komuné, varésisht nga numri i votuesve, i caktohet numri i uléseve. (Pér ekspertét:



Caktimi mund té béhet me rrumbullaksim ose metoda té tjera p.sh. Saint-Lagué).) Nga ky
proces, komunat e vogla do té diskriminoheshin nése paraprakisht nuk do t’i bashkonim me
komuna mé té médha fqinje. Ggjaté pércaktimit té zonave, pérparési duhet t'u jepet komunave
gé kané ose kané pasur lidhje administrative apo lidhje té natyrshme gjeografike, p.sh, Prishtina
dhe Graganica té pérbéjné njé zoné zgjedhore, Prizreni dhe Mamusha, Degani dhe Juniku, e
késhtu me radhé. Caktimi i tillé i zonave zgjedhore do té pérbénte vendim politik jokontraverz
dhe do té kishte nevojé pér rishgyrtim té numrit té uléseve té ndara pér zonat zgjedhore, né
¢do 10 vjeté ose kurdo gé té béhen regjistrimet periodike té popullsisé.

Nése né Kuvendin e Kosovés do té zgjedheshin gjithsej 70 deputeté drejtpérdrejt nga zonat
zgjedhore, atéheré nga njé kalkulim i thjeshté, mund té vérehet se numri i zonave zgjedhore né
kété ményré do té ishte 26, kurse numri i uléseve pér zoné do té ishte: Prishtiné (8), Prizren (6),
Gjakové (4), Mitrovicé (4), Pejé (4), Ferizaj (4), Gjilan (4), Podujevé (3), Vushtrri (3), Suhareké
(2),..., Oblig (1), Shtime (1). Njé ndarje e tillé zonale do té kishte devijueshméri té pranueshme
statistikore té mesatares sé numrit té votuesve pér njé ulése.

Né secilén zoné ka disa mundési té votimit, por mé e preferueshme éshté metoda e listave té
hapura, ku qytetarét mund té votojné pér kandidatin (né rastin e zonave zgjedhore me njé
ulése) ose kandidatét e preferuar nga i njéjti subjekt politik. Pra, gytetari voton pér subjektin
politik dhe kandidatin/kandidatét nga i njéjti subjekt. (Kuptohet, kétu ekzistojné disa opsione
ose kombinime: mundésia e listave té mbyllura, gé nuk do t’i adresonte parametrat e
demokracisé zgjedhore té paraqgitura mé larté, pastaj mundésia qé té votohet pér kandidaté
dhe pér parti ndaras, gjé qé do té ishte mé véshtiré e pranueshme pér partité politike né
Kosovg, etj.)

Uléset e tjera, gjithsej 50, ndahen pér subjekte politike sipas sistemit proporcional (p.sh. Saint-
Lagué), né varési té votave té fituara nga subjektet politike né nivel vendi. Uléset e
proporcionalit pér secilin subjekt politik mund té ndahen né até ményré qé pérparési t'i jepet
kandidatéve té cilét kané fituar mé sé shumti vota e gé kané mbetur jashté Kuvendit, ose sipas
njé liste té ranguar té kandidatéve, té dorézuar mé herét nga subjekti politik.

Nése vendoset té mbahet pragu zgjedhor prej 5%, ai mund té mbahet edhe me kété sistem. Po
ashtu, pér shkak té pjesés proporcionale, mundésohet edhe mbajtja e kuotés gjinore si dhe e
uléseve té garantuara (20) pér minoritetet. Do té ishté ide e miré gé pas dy mandatave té
rishqyrtoheshin kéto provizione dhe mbipérfagésimet té cilat nganjéheré e kané efektin e
kundért me até té déshiruar, kuptohet me vullnet valid politik té té gjitha subjekteve
strukturale.

Natyrisht, mbeten disa detaje gé duhen pércaktuar, se ¢faré ndodh kur té mbetet njé ulése e
zbrazét, a béhet zévendésimi nga anétari i té njéjtit subjekt né zonén e njéjté zgjedhore, apo
zévéndésohet nga lista e parapécaktuar nga subjekti zgjedhor, etj.

Ky sistem, pérvec pérmbushjes sé parametrave demokratik, e bén mé té lehté pranueshmériné
e rezultateve té zgjedhjeve, sepse kandidatét e kané mé té lehté té informohen pér



(pa)rregullsité né zonat e tyre respektive. Njékohésisht, falé pjesés proporcionale, roli i partive
politike nuk zbehet, edhe pse sistemi ua mundéson edhe kandidatéve ta pavarur té kené
mundeési pér té fituar népér zona zgjedhore. Pjesa proporcionale, po ashtu siguron gé vota e
askujt té mos té humbet, edhe nése né zonén e votuesit nuk fitojné kandidatét e tyre té
preferuar.

Né fund, si¢ éshté theksuar, nuk ka sistem perfekt zgjedhor, dhe né zgjedhjet 2010, problem mé
i madh ishin parregullsité né implementimin e sistemit zgjedhor, se sa vet sistemi zgjedhor.
Mirépo, meqé ka filluar reforma zgjedhore, ia vlen te merremi seriozisht me té, duke e
shfrytézuar rastin dhe kapacitetet pér t'i véné bazat e shéndosha demokratike té sistemit
politik.

Pérshkrimi i mésipérm i sistemit té propozuar zgjedhor ishte i shkurtér dhe i pérgjithésuar, por
duhet kuptuar si kontura kryesore fillestare, pér gjetjen e zgjidhjeve té pérshtatshme pér
vendin toné.



